Сарман районы Җәлил икенче урта гомумбелем бирү мәктәбенең 
югары категорияле татар теле һәм әдәбияты укытучысы 
Газизова Әлфия Илсур кызы
Ачык чара эшкәртмәсе 
(газетаның энергетикларга багышланган саннарын файдаланып төзелде)

Тема: Электр иминлеген тәэмин итү һәм “Мәгърифәт” газетасы
Максат: балаларны электр җәрәхәтләреннән саклау турында сөйләшү, куркынычсызлык кагыйдәләре белән танышу; “Татэнерго” ААҖнең игелекле эшләре турында аңлату; укучыларның сәнгатьле сөйләм күнекмәләрен үстерү; “Мәгърифәт” газетасына карата кызыксыну уяту, матбугат белән даими танышып баруга омтылыш тәрбияләү.

Җиһазлау: энергетиклар хезмәтенә багышланган рәсемнәр, куркынычсызлык кагыйдәләрен аңлатучы плакатлар, “Мәгърифәт” газетасының “Без кабызган утлар” проектына багышланган саннары (2007, №3; 2008, №5; 2009, №7); компьютер, видеопроектор, “Куркынычсыз Электр” (“Безопасное электричество”) дискы.

Ачык чараның барышы:

1 нче алып баручы: 

Якты язлар ямьле булмас иде,

Күк йөзендә кояш янмаса.

Өйләр якты, җылы булмас иде, 

Энергетик дуслар булмаса.

2 нче алып баручы:

Кадерле дуслар! Бүгенге кичәбез электр иминлеген тәэмин итүгә багышлана. Белгәнебезчә, Татарстан халкын электр энергиясе белән “Татэнерго” ачык акционерлык җәмгыяте тәэмин итә. Без үзебезнең тормышыбызны электр энергиясеннән башка күз алдына да китерә алмыйбыз. Әгәр кисәк кенә ут бетсә, тормыш туктап калган кебек тоела. Нәкъ шигырьдәге кебек.

Өйдә караңгы,



Залда сөйләми

Яна моңсу шәм.


Телевизор дус.

Кухняда – тынлык,


Бүген компьютер 

Калмаган бер ямь.


Экраны да буш.

Суыткычым да 



Өй эшләре дә

Тын гына йоклый.


Үтәлми калган.

Миксер, иттарткыч 


Әти – әнием                          

Тартмадан чыкмый.


Эшкә соңарган.

Микродулкынлы 


Шәмнең яктысы

Мич тә моңайган:


Люстрада бии.

Тәмле ризыкны



Әйтерсең безгә

Ул да сагынган.


Ул нидер сөйли...

1 нче алып баручы:

Соравым мондый: бу кайчак була?

Дустым, җентекләп җавабын уйла!

Укучылар: ут беткәч, электр булмаганда.

2 нче алып баручы: 

Татар халкы борын-борыннан үзенең балаларын булганның кадерен белергә, әрәм-шәрәм итмичә, саклап яшәргә өйрәткән. Электр энергиясе дә үзенә карата сак караш таләп итә. Аны саклап тоту бик мөһим.

1 нче алып баручы:

      Электр белән эш иткәндә бик сак булырга кирәклеген дә һәркем яхшы белә. Әйдәгез, шул турыда шигырьләр тыңлап китик әле.

1 нче укучы:

Һәрвакытта тиешле 

Кагыйдәләрне үтик.

Сак булыйк электр белән,

Сәламәт гомер итик.

2 нче укучы:

Электрны санламасаң

Килеп чыгар һәлакәт.

Бик тә кыйммәткә төшмәсен

Ул ваемсыз хәрәкәт.

3 нче укучы:

Өзелгән ут чыбыгына

Тотынырга ярамый.

Электр тогы куркыныч

Беркемне дә аямый.

4 нче укучы:

Һәркем белә: үтүк безнең – 

Иң яраткан дустыбыз.

Тик яннарына килгәндә

Коры булсын кулыгыз!

5 нче укучы:

Өлкән дус, игьтибарлы бул,

Колак сал сүзләремә:

Бала һич якын килмәсен

Электр челтәренә.

 Укытучы: 

Әйе, укучылар, электр тогы үзен хөрмәт иткәннәргә якын дус та, ярдәмче дә. Ә менә үзе белән эш иткәндә ваемсызлыкны, игьтибарсызлыкны ул бер дә яратмый. Бу турыда шагыйрь Фәнис абыегыз Яруллинның “Каян белгән?” шигырен тыңлап китик әле.

6 нчы укучы:

Барыйлар бүген дәрестә    

Үттеләр “Алмаш ток”ны.

Тик Барый дәрес буенча

Сөйләп утырды юкны.

Кайткач Барый токны сыный

Патронга бармак тыгып.

Ә ток куәтле батырдай

Ега Барыйны сугып.

Бераз айный төшкәч Барый

Уйлана башын иеп:

“Минем дәрес тыңламауны

Ток каян белгән?” – диеп.

Укытучы: 

Укучылар! Бу кичәдә яңгыраган шигырьләрне сез үзегез яраткан “Мәгърифәт” газетасыннан табып укый аласыз. Менә 5 ел инде “Челтәр компаниясе” әлеге газета аша безнең белән таныша, аралаша һәм дуслаша. Энергетиклар республикабыз халкын электр белән тәэмин итеп кенә калмый, тагын бик күп игелекле эшләр дә башкара. Шуларның иң мөһиме, иң кирәклесе: газетабыз битләрендә электр белән сак эш итү кагыйдәләрен аңлату, балаларны электр җәрәхәтләреннән саклау максатыннан махсус уртак программаны тормышка ашыра. Бу программа 2006 нчы елда “Татэнерго” ААҖ белән ТР Мәгариф һәм фән министрлыгы тарафыннан кабул ителгән иде. Программа нигезендә авыл мәктәпләре, балалар бакчалары, алар урнашкан территорияләрдә искергән электр үткәргечләрен алыштыру буенча киң колачлы эш җәелдерелә. Бу эшләрне “Татэнерго” үз хисабына эшли. Һәр елны республикабызның төрле районнарында менә шундый төзекләндерү эшләре алып барыла.

“Челтәр компаниясе” һәр елны “Мәгърифәт” газетасы битләрендә энергетикларга, электр энергиясенә багышлап бәйге игълан итә. 2007 елда ул табышмаклар бәйгесе иде. Мәктәп укучылары уйлап чыгарган табышмаклар арасында искиткеч матур һәм кызыклары да бар иде. 2008 елда бәйге Гаилә елына багышланды. Укучылар тормыш юлын энергетика белән бәйләгән якыннары, туганнары, дуслары турында яздылар. 2009 елда исә плакатлар бәйгесе булып узды.  Безнең мәктәп укучылары һәм укытучылары әлеге бәйгеләрдә бик актив катнаша. Арада җиңүчеләр дә бар. Шуларның берсе – 7а сыйныфы укучысы Әхмәтҗанова Миләүшә. Әйдәгез, сүзне аңа бирик.

Миләүшә:

Мин 2009 елда “Иң оста плакатчы” бәйгесендә катнаштым.  Бәйге электр приборларын саклауга багышланган иде. Минем плакат “Безне саклагыз!” дип аталды. Җиңүчеләр исемлегендә иң беренче торган исемемне күреп, бик куандым. Миңа бүләккә Почет грамотасы, “Галиҗәнап Электр” китабы, “Куркынычсыз Электр” (“Безопасное электричество”) дискы һәм компьютер урындыгы бирделәр. Китаптан үзем өчен бик кирәкле һәм кызыклы мәгълүмат алдым, төрле шигырьләр һәм хикәяләр укыдым. Аларның бик күбесен безнең кебек укучылар иҗат иткән. “Куркынычсыз Электр” (“Безопасное электричество”) дискын да мин бик яратып карадым. Ул бик әйбәт эшләнгән! Анда куркынычсызлык кагыйдәләрен аңлатучы плакатлар да, балалар ясаган рәсемнәр дә бар. “Татэнерго” компаниясе турында да диск аша күпне белергә була. Энергетиклар хезмәтенә багышланган татар һәм рус телләрендәге җырлар да бик уңышлы сайланган. Арып китсәң, төрле мультфильмнар карап, ял итәргә була. Хәтта шаян тест та бар әлеге дискта. Класс сәгатьләрендә электр иминлеге турында сөйләшү өчен менә дигән ярдәмлек!

Мин бәйге турында игълан иткән “Мәгърифәт” газетасына да, бүләкләр өчен “Челтәр компаниясе”нә дә бик рәхмәтле. Бәйгедә быел да катнашырга җыенам, рәсем ясадым инде. Сезне дә бәйгедә катнашырга чакырам!

Укытучы:

Укучылар! Энергетиклар турында чын күңелдән яктылыкка кушып шатлык өләшәләр дип әйтеп була. Ә “Мәгърифәт” газетасы – безнең шушы шатлы-гыбызны уртаклашучы, безнең өчен сөенүче дустыбыз. Шушы көннәрдә яраткан газетабызга язылу бара. Ул махсус укучылар һәм укытучылар өчен чыга. Республикабызның төрле төбәкләре, мәктәпләре, укучылары турында күбрәк белергә, дөнья яңалыклары, төрле бәйгеләр белән вакытында танышып барырга теләсәк, яшьтәшләребезгә әйтәсе сүзләребез, уртаклашыр тәҗрибәбез булса, мәгърифәтле “Мәгърифәт” газетасына язылыйк.

Ә хәзер сезнең игътибарыгызга “Куркынычсыз Электр” дискын тәкъдим итәм. (Куркынычсызлык кагыйдәләре турында материал һәм мультфильмнар карау).

Йомгаклау.

